
   En Gondomar levamos máis de cinco anos cun “Paco 

Ferreira alcalde”, personaxe que acostuma gabarse da 

súa falla de ideoloxía e de supostas capacidades 

pedagóxica e xestora, mais acala carencias 

manifestas como o talante democrático, o respecto ás 

persoas, ou a aptitude para debater civilizadamente 

con quen lle critica ou pensa distinto, carencias que 

compoñen a súa auténtica descrición.

Menospreza a oposición, mente sen pudor
Se alguén desexa constatar o seu repertorio de 

recursos, só precisa botar un ollo ás redes sociais 

(Facebook: Paco Ferreira), visionar YouTube (Plenos 

Gondomar) ou asistir a algún dos plenos da 

Corporación Municipal que o inefable Ferreira 

preside:  menospreza a oposición, á que acusa de ir 

facer política (?); resposta as críticas á súa xestión 

atacando con descualificacións persoais; retruca con 

xuízos de valor da súa colleita a quen ouse discutir as 

súas opinións; manexa e acapara as sesións ao seu 

antollo, con discursos de auto bombo que desvirtúan 

as intervencións doutras concelleiras...  e mente sen 

pudor se o precisa, para saír de situacións espiñentas 

ou sinxelamente para encherse da razón que lle 

acostuma escasear. 

Machista e intolerante
O seu limitado argumentario  componse de aldraxes, 

autoritarismo, vantaxismo e, con frecuencia, 

agresións verbais e psicolóxicas,  de maior 

intensidade cando se dirixe a unha muller. Esa 

actitude machista, que a  concelleira do BNG non está 

disposta a tolerar, levouna a abandonar as reunións da 

comisión de seguemento da COVID19.  E da 

intolerancia xorde a súa ameaza, feita en máis dunha 

ocasión, de reducir a periodicidade dos plenos 

ordinarios por non aturar as críticas da oposición e 

para limitar a súa iniciativa política. 

A súa xestión: só propaganda
No político, a síntese da súa xestión ten unha 

definición: só propaganda. En canto ao humano, o 

aquí exposto non é máis que  unha mostra do talante 

pouco democrático e a altura intelectual do alcalde do 

Partido Socialista Obrero Español, que tenta exercer 

de déspota no Concello de Gondomar. 

O desgoberno de Paco Ferreira

    o tempo e Gondomar continúa aturando un Corre 

goberno municipal sen proxecto, que basea a súa 

xestión en mellorar a imaxe da vila a costa de esquecer 

as necesidades básicas do conxunto das parroquias. 

Así, mentres outros concellos aproveitan o Plan 

Concellos da Deputación para ampliar a rede de 

saneamento municipal, Ferreira prefire malgastar os 

cartos nun parque lúdico para cans. En Gondomar, 

cunhas redes de sumidoiros e abastecemento de auga 

precarias, a prioridade do alcalde é o Pipican.

Abandono da comunidade educativa
Acaba de comezar o curso escolar e o goberno 

municipal xa está a incumprir as normas sanitarias do 

protocolo COVID-19 nas aulas do CRA de Chaín, Vilaza, 

Couso e Morgadáns. Non se contrata máis persoal de 

limpeza e preténdese que sexa o profesorado quen se 

ocupe da desinfección dos centros. Por acaso, 

desinfecta o señor Ferreira a Alcaldía?

Non se procuraron novos espazos para ampliar o aforo 

dos comedores escolares e moitas familias ficaron sen 

este servizo, o que provocou unha suba do prezo do 

menú. Agora, o Concello pretende cargar ese 

sobrecusto ás familias, no canto de esixirllo á Xunta: 

outro exemplo de xestión.

O pleno municipal de Decembro de 2019 aprobou 

xestionar a instalación dunha cociña nun colexio de 

Gondomar, para fornecer comida de proximidade e de 

calidade aos comedores escolares. Disto, como da 

promesa de asumir a xestión das actividades 

extraescolares e do servizo “Aula Madruga”, as ANPAs 

seguen sen noticias.

Sen interese pola cultura nin o galego
A Biblioteca municipal carece de persoal específico. 

Os fondos son escasos, mal clasificados e sen 

actualizar. Non ofrece actividades de promoción da 

lectura. Abre en horarios insuficientes que impiden, 

por exemplo, o seu emprego en períodos de exames. 

Pero o PSOE, na súa liña de desinterese pola cultura, 

votou en contra dunha moción do BNG que propuña un 

conxunto de medidas para corrixir estas eivas.

Séguese a incumprir a Ordenanza de Normalización 

Lingüística, aprobada no seu día a instancias do 

propio goberno municipal. Como o mesmo alcalde 

recoñeceu no seu momento, aprobárase coa fin de 

optar a outras subvencións que así o requirían. Mais 

como no fondo despreza o galego e non está disposto a 

investir un euro na súa normalización, non solicitaron 

a subvención da Deputación para crear un posto 

técnico de Normalización Lingüística.

O aparcadoiro que non foi
Vai para un ano que o BNG iniciou unha recollida de 

sinaturas para reclamar a actuación urxente do 

goberno municipal a respecto dos problemas de 

aparcamento na vila. Naquela altura faltoulle tempo 

ao Sr. Ferreira para deostar esta iniciativa e acusar os 

nacionalistas de oportunismo, aducindo que o 

Concello xa tiña en marcha o proxecto para habilitar 

unha parcela fronte ao novo Centro de Saúde, e fixaba a 

inauguración para febreiro. Un ano despois a parcela 

segue a pasto, e mentres o alcalde di que os problemas 

de aparcamento melloraron coa pandemia, a 

veciñanza e os comerciantes opinan doutro xeito. A 

que agarda? Había algo máis que fume no proxecto da 

parcela?

Ferreira e o seu grupo seguen a demostrar a súa 

incompetencia e falla de proxecto: mala xestión, 

i m p r o v i s a c i ó n ,  a r r o g a n c i a  e  p r o p a g a n d a . 

Entrementres, as necesidades sociais do noso 

concello seguen sen atender. Dispoñen de maioría e 

gozan de cinco dedicacións exclusivas máis unha 

parcial: póñanse a traballar xa, señor Ferreira!


